
OZNAKE bombe Ilićka municija Policija Brčko distrikta poluautomatska puška pretres

Brčko: Pronađena i oduzeta
poluautomatska puška, municija i
bombe
Izvršen pretres stana u naselju Ilićka u Brčkom.

Postupajući po prikupljenim operativnim saznanjima koje se odnose na nedozvoljeno držanje oružja i
municije, policijski službenici su tokom jučerašnjeg dana kod jednog lica pronašli i oduzeli
poluautomatsku pušku, municiju i bombe, saopćeno je iz Policije Brčko distrikta Bosne i Hercegovine.

Naime, nakon prikupljenih operativnih saznanja da lice sa inicijalima B. J. [rođen 1934. godine] sa
područja Brčkog kod sebe posjeduje vatreno oružje, policijski službenici su na osnovu naredbe Osnovnog
suda Brčko distrikta BiH i pod nadzorom Tužilaštva Brčko distrikta BiH, izvršili pretres stana koje koristi
ovo lice u naselju Ilićka u Brčkom.

Prilikom pretresa kod lica je pronađena i oduzeta jedna poluautomatska puška tzv. “Papovka”, kalibra
7,62 mm, 309 komada metaka cal 7,62 mm, jedan metak 7,9 mm i dvije ručne bombe.

Zbog osnova sumnje da je B. J. počinio krivično djelo “Neovlašteno držanje oružja ili eksplozivnih
materija” iz člana 365. Krivičnog zakona Brčko distrikta BiH, Policija Brčko distrikta BiH će protiv
njega podnijeti izvještaj Tužilaštvu Brčko distrikta BiH, radi daljeg krivično-pravnog procesuiranja.

